DEMOKRAATIT
DEMOKRATERNE

“——p

16. august 2019

UKA2019/59

Inatsisartut Suleriaasianni § 33 naapertorlugu aalajangiiffigisassatut siunnersuut imaattoq matu-muuna
sagqummiuppara:

Cannabisoliat CBD-mik (cannabidiolimik) imallit aamma annerpaamik 0,2 % THC-mik
(tetrahydrocannabinolimik) imallit unioqqutitsinertaganngitsumik pisiarineqarsinnaanngornissaannut
niogqutigineqarsinnaanngornissaannut kiisalu eqqunneqarsinnaanngornissaannut

Naalakkersuisut peqqunegarnissaannik Inatsisartut aalajangiiffigisassaattut siunnersuut.
(Inatsisartunut ilaasortaq Justus Hansen, Demokraatit)

Tunngavilersuut

Naasog Hamp (som cannabisimik pissarsivigineqartartoq) assigiinngitsunik 120-t sinnilinnik
akuutissaqarpoq. Taakku ilaat marluk tassaapput CBD (cannabidiol) aamma THC (tetrahydrocannabinol),
cannabinoiderinik taaneqartartut.

CBD Danmarkimi inerteqqutaanngilag, nammineq aanngajaarniutinik akogannginnami, THC-li
inerteqqutaavoq aanngajaarniutitagarmat. Cannabis ADHD-mik nappaatilinnut, sklerosertunut kiisalu
anniaatinut naliginnaasunut pitsaasumik nipaallisaatitut atorneqarluarsinnaasoq ilimagineqarpoq.

Ilisimatuussutsikkulli suli uppernarsarneqanngilag cannabis kraeftertunut katsorsaatitut
atornegarsinnaanersoq kisianni napparsimasorpassuit soorlu cannabisolia nakorsaatiminnut
ilanngullugu atortarpaat malugisinnaallugu iluaqutigalugu.

Marts 2017-mi Naalakkersuisut akueraat peruluttut cannabisimik nakorsaasinnegarsinnaalissasut?.

Danmarkimi 2018-mi akuersissutigineqarpoq akua THC-iusoq annerpaamik 0,2 %-iusinnaasoq,
kinguneralugu cannabisoliat inerteqqutaajunnaarnerat THC-mik akogarnerat taama mikitigigallartillugu.
Naalakkersuisut juulimi ukiog manna oqgaatigaat?, oqartussaaffiit susassagartut ogalogatiginegartut
ilumut assigusut nunatsinni akuerineqarsinnaanersut pillugu.

Demokraatini isumarput ersarippog. Inuinnaat cannabisinik ganoq ittuugaluartunilluunniit
pisisinnaasariagarput taakku aanngajaarniutaanngitsumik CBD-mik akogarpata saniatigullu annerpaamik
0,2 % THC-mik akogarpata. Uangutsinnut pingaaruteqarpoq innuttaasut katsorsartinnerminni
nakorsaataanngitsunik pinngortitalli tunniussinnaasaanik atuinissaminnut
kiffaanngissuseqartinneqarnissaat.

1 https://naalakkersuisut.gl/kl-GL/Naalakkersuisut/Pisut/2017/03/240317-Medicinsk-cannabis-godkendes

2 § 37 naapertorlugu apeqqummut nor. 217/2019-mut Naalakkersuisuts akisstutaat.

Taamatut ogaaseqarlunga gilanaarpunga Naalakkersuisut akissuteqarnissaannut kiisalu partiit allat
ilanngussassaannut.

Pisortanut aningaasaqarnikkut allaffissornikkullu kingunerisassai

Cannabisoliat, CBD-nik akullit aamma annerpaamik THC-mik 0,2 %-mik akullit
pissarsiarinegarsinnaanngussappata aanngajaarniutit pillugit Inatsisartut inatsisissaannik
siunnersuusiortoqartariagassaaq kiisalu nalunaarusiortoqarluni inatsit tunngavigalugu. Allaffissornermi
aningaasartuutit tassunga atorneqartussat, nutserinissaq, tusarniaanissaq inatsisillu ogaasertaasa
misissornissaat ilanngullugit, ukiup affaani ilinniagartuup sulinerani aningaasartuutinit
annerunavianngitsut naatsorsuutiginegarpoq.

Inuussutissarsiornermut aningaasaqgarnikkut allaffissornikkullu kingunerisassai
Sulliviit ataasiakkaat kaaviiaartitaat alliallassapput, nioqqutissat nutaanik ilappata. Isertitalli
angisoorsuunavianngillat.

Innuttaasunut aningaasaqarnikkut allaffissornikkullu kingunerisassai
Innuttaasut tamarmik periarfissaqalissapput pisinissmainnut aamma cannabisolianik
eqgqussinissaminnut.

